
CYNGOR TREF CAERFYRDDIN

CYFARFOD MISOL Y CYNGOR 

A GYNHALIWYD AR 30 MAWRTH 2016
Y Maer, y Cyngh Barry Williams, fu’n cadeirio’r cyfarfod misol o Gyngor Tref Caerfyrddin a gynhaliwyd yn Siambr y Cyngor, Neuadd Ddinesig San Pedr, nos Fercher, y 30ain o Fawrth 2016, am 7.30 pm.  

YN BRESENNOL:
Cynghorwyr:
Barchedig Tom Defis, Dr Richard Edwards Dr Dewi Evans, Philip Grice, Anthony Jenkins, Alun Lenny, Kenneth Lloyd, Douglas Rose, Emlyn Schiavone, Wyn Thomas a Barry Williams

501.
YMDDIHEURIADAU AM ABSENOLDEB 
Derbyniwyd ymddiheuriadau am absenoldeb oddi wrth y Cynghorwyr Dorothy Bere, Dr Baba Gana, Angharad Jones Leefe, Arwel Lloyd, ac Alan Speake.  Ymddiheurodd y Cyngh Dr Dewi Evans y byddai ymrwymiad teuluol yn golygu y byddai’n gorfod gadael y cyfarfod tua 8.15 pm.
502.
DATGAN BUDDIANNAU 
Dywedodd y Cyngh Philip Grice bod ganddo fuddiant yn eitem rhif 9(d) ar yr agenda, Cais am Gymorth Ariannol gan Brosiect Ieuenctid Dr Mz, fel Aelod o Fwrdd Rheoli Dr Mz.
Dywedodd y Cyngh Alun Lenny bod ganddo fuddiant yn eitem rhif 10(a) ar yr agenda, Ceisiadau Cynllunio Cyfredol, fel Cadeirydd Pwyllgor Cynllunio Cyngor Sir Caerfyrddin. 

Dywedodd y Cynghorwyr Dr Richard Edwards, Anthony Jenkins, Douglas Rose ac Emlyn Schiavone bod ganddynt fuddiant yn eitem rhif 10(a) ar yr agenda, Ceisiadau Cynllunio Cyfredol, cais rhif W/33527, 21 Heol Las, oherwydd eu cysylltiad â’r Elusen Plant Dewi.

Dywedodd y Cyngh Barry Williams bod ganddo fuddiant yn eitem rhif 10(c)(i) ar yr agenda, Gwesty’r Porthmyn, fel cydnabod yr ymgeisydd.
503.
CADARNHAU A LLOFNODI COFNODION Y CYFARFOD MISOL O’R CYNGOR A GYNHALIWYD AR 24 CHWEFROR 2016

Cynigiwyd gan y Cyngh Philip Grice, eiliwyd gan y Cyngh Kenneth Lloyd a PHENDERFYNWYD llofnodi cofnodion y Cyfarfod Misol o’r Cyngor a gynhaliwyd ar y 24ain o Chwefror 2016 a’u derbyn yn gofnod cywir cyn belled ag y gwneir y cywiriad canlynol:

Cofnod 468, Adroddiadau gan Gynghorwyr, 2ail baragraff, llinell gyntaf:  dileu (er nad ar ran y Cyngor Tref).  
504.
MATERION YN CODI 
Nid oedd unrhyw faterion wedi codi.

505.
CWESTIYNAU 

Ni ofynnwyd unrhyw gwestiynau.

506.
CADARNHAU A LLOFNODI COFNODION Y CYFARFOD MISOL O’R PWYLLGOR DIBENION CYFFREDINOL A GYNHALIWYD AR 8 MAWRTH 2016

Cynigiwyd gan y Cyngh Alun Lenny, eiliwyd gan y Cyngh Wyn Thomas, a PHENDERFYNWYD llofnodi cofnodion y cyfarfod misol o’r Pwyllgor Dibenion Cyffredinol a gynhaliwyd ar yr 8fed o Fawrth 2016 a’u derbyn yn gofnod cywir. 
507.
MATERION YN CODI 
(a)
Cofnod 476:  Cyfarfod Blynyddol Cyffredinol y Siryfion 
NODODD yr Aelodau gadarnhad Clerc y Dref, mewn ymateb i’r Cyngh Anthony Jenkins, bod grŵp llywio y Siryfion yn ofalus i gadw costau Cyfarfod Blynyddol Cyffredinol y Siryfion cyn lleied â phosibl.  
(b)
Cofnod 477:  Y Fynwent – Trin y Borfa 
Cynigiwyd gan y Cyngh Philip Grice, eiliwyd gan y Cyngh Dr Richard Edwards, a PHENDERFYNWYD bod hylif arafu tyfiant y borfa yn cael ei daenu ar Fynwent Caerfyrddin ar gost o £750 a TAW, ar y sail nad yw’r driniaeth yn niweidiol i blant nac i anifeiliaid.  

(c)
Cofnod 479:  Marciwr Llain Chwarae - Y Bwriad i Brynu Marciwr Newydd 
Cynigiwyd gan y Cyngh Philip Grice, eiliwyd gan y Cyngh Kenneth Lloyd, a PHENDERFYNWYD bod y Cyngor yn prynu marciwr llain-chwarae newydd y gellir ei wthio, ar gost o rhyw £600.
508.
CADARNHAU A LLOFNODI COFNODION Y CYFARFOD MISOL O’R PWYLLGOR CYLLID A GYNHALIWYD AR 10 MAWRTH 2016

Cynigiwyd gan y Cyngh Dr Dewi Evans, eiliwyd gan y Cyngh Wyn Thomas, a PHENDERFYNWYD llofnodi cofnodion y cyfarfod misol o’r Pwyllgor Cyllid a gynhaliwyd ar y 10fed o Fawrth 2016 a’u derbyn yn gofnod cywir, cyn belled ag y cofnodir y ffaith bod rhif 496 wedi’i adael allan o ddilyniant rhifau’r cofnodion.
509.
MATERION YN CODI 
(a)
Cofnod 492(b):  Wythnos Gŵyl Dewi
Cymeradwyodd yr Aelodau Wythnos Gŵyl Dewi fel llwyddiant ysgubol sy’n debygol o ddenu ymwelwyr a rhoi hwb i’r economi leol yn y blynyddoedd sydd i ddod.  Roedd rhai agweddau o’r wythnos wedi ennyn trafodaeth.  Roedd y Cyngh Kenneth Lloyd wedi codi pryder nad oedd cyfraniad ariannol y Cyngor tuag at Wythnos Gŵyl Dewi wedi’i gytuno yn fanwl ymlaen llaw gan y Cyngor.  Mewn cyfnod o ddirwasgiad pan oedd y Cyngor wedi gwrthod codi’r praesept, galwodd y Cyngh Kenneth Lloyd am gael cytundeb ynglŷn â pha ddigwyddiadau ddylid eu cefnogi ac ar ba gost ariannol.  Roedd rhai Aelodau yn siomedig nad oedd pob ysgol yn y dref, yn ôl pob golwg, wedi cymryd rhan yn yr Orymdaith Gŵyl Dewi.  Hefyd holodd y Cyngh Kenneth Lloyd ai mwy priodol fyddai i’r Cyngor Sir dalu am y bws oedd yn cludo plant ysgolion y tu allan i’r dref (er bod yr ysgolion hynny wedi gwneud cyfraniad ardderchog).  Awgrymodd Cynghorwyr eraill bod gan Gaerfyrddin fel y dref sirol ddyletswydd i ysgolion pentrefi yn yr ardal oedd yn edrych ar Gaerfyrddin fel eu canolfan.
Dywedodd Aelodau eraill nad ar gyfer Wythnos Gŵyl Dewi yn unig oedd y baneri a’r llumanau newydd ond i roi lliw i’r dref dros yr haf a’u defnyddio mewn digwyddiadau eraill megis yr Ŵyl Afon a’r Carnifal.  
Roedd y Cyngh Dr Dewi Evans yn canmol pwy bynnag oedd wedi trefnu Wythnos Gŵyl Dewi.  Roedd amcanion yr ŵyl yn gweddu i statws Caerfyrddin fel y dref hynaf yng Nghymru, ac yn adleisio wythnos o ddigwyddiadau sy’n denu ymwelwyr i drefi bach ar hyd a lled Ewrop.  Galwodd y Cyngh Dr Evans ar i’r ŵyl helaethu yn y blynyddoedd sydd i ddod, gyda mwy o ysgolion yn cymryd rhan, ac o bosibl yn cynnal eisteddfod i’r ysgolion.  Dylai’r ŵyl gynnwys agweddau celfyddydol yn ogystal ag agweddau masnachol - gan amlygu diwylliant ac ethos y dref, a denu ymwelwyr.
Atgoffodd y Cyngh Alun Lenny y Cyngor o rôl allweddol Fforwm Adfywio Tref Caerfyrddin o ran cydlynu’u gwyliau - roedd y Fforwm hefyd yn gwneud cais am grantiau.
Cynigiwyd gan y Cyngh Kenneth Lloyd, eiliwyd gan y Cyngh Douglas Rose, a PHENDERFYNWYD:

(i)
yn ogystal â’r cais am fanylion costau’r Wythnos oedd wedi’i wneud eisoes gan y Pwyllgor Cyllid, bod Clerc y Dref yn sicrhau:

· pa ysgolion oedd wedi’u gwahodd i gymryd rhan yng Ngorymdaith Dydd Gŵyl Dewi 
· pa ysgolion fynychodd a pha ysgolion na gymerodd ran. 
(ii)
o hyn ymlaen, os nad ydynt eisoes wedi’u gwahodd, bod pob ysgol yn y dref a’r ysgolion pentref cyfagos yn cael eu gwahodd i Orymdaith Dydd Gŵyl Dewi.

Hefyd cynigiwyd gan y Cyngh Dr Evans, eiliwyd gan y Cyngh Philip Grice, a PHENDERFYNWYD YMHELLACH bod yr Aelodau yn ystyried cwmpas a natur Wythnos Gŵyl Dewi, a rôl y Cyngor Tref yn yr wythnos, mewn cyfarfodydd y Pwyllgor Dibenion Cyffredinol a’r Pwyllgor Cyllid a’r Cyngor, gan gynnwys y cynnig bod y Cyngor Tref yn neilltuo £10,000 tuag at ŵyl o fri dros gyfnod o wythnos.
(b)
Cofnod 495:  Adolygu’r Rheoliadau Ariannol 
Cynigiwyd gan y Cyngh Kenneth Lloyd, eiliwyd gan y Cyngh Emlyn Schiavone, a PHENDERFYNWYD bod y Cyngor yn mabwysiadu’r drafft o’r Rheoliadau Ariannol 2016 a ddosbarthwyd.

(c)
Cofnod 497:  Gweithdrefnau Caffael y Cyngor – Polisi Drafft 
Cynigiwyd gan y Cyngh Philip Grice, eiliwyd gan y Cyngh Anthony Jenkins, a PHENDERFYNWYD bod y Cyngor yn mabwysiadu’r gweithdrefnau caffael a gyflwynwyd gerbron y Pwyllgor Cyllid, ac ychwanegu ‘Rhoddir ffafriaeth o bosibl i gontractwyr sy’n talu’r Cyflog Byw, fel y’i diffinnir gan y Sefydliad Cyflog Byw’.
(d)
Cofnod 499:  Carnifal Caerfyrddin  
Cynigiwyd gan y Cyngh Kenneth Lloyd, eiliwyd gan y Cyngh Barchedig Tom Defis, a PHENDERFYNWYD bod y Cyngor yn rhoi £200 (dau gan punt) i Garnifal Cymunedol Caerfyrddin ar yr amod bod y Cyngor yn cael gwybod ar beth yn union y defnyddir yr arian.

(e)
Cofnod 500(a):  Cais am Gymorth Ariannol - Prosiect Ieuenctid Dr Mz 
Pwysodd y Cyngh Dr Dewi Evans ar i’r Aelodau roi fel eitem ar agenda yn y dyfodol adolygiad trylwyr o rôl y Cyngor Tref yn sgîl y toriadau cyfredol a’r toriadau arfaethedig yng nghyllid y Cyngor Sir ac adolygiad Llywodraeth Cymru o swyddogaethau llywodraeth leol.

Cynigiwyd gan y Cyngh Dr Dewi Evans, eiliwyd gan y Cyngh Dr Richard Edwards, a PHENDERFYNWYD bod y Cyngor yn rhoi £1,000 (mil o bunnoedd) arall i Brosiect Ieuenctid Dr Mz fis Mawrth 2016.
(f)
Cofnod 500(b):  Cais am Gymorth Ariannol – Gwasanaethau Cam-drin Domestig 
Cynigiwyd gan y Cyngh Philip Grice, eiliwyd gan y Cyngh Anthony Jenkins, a PHENDERFYNWYD bod y Cyngor yn rhoi £200 (dau gan punt) i Wasanaethau Cam-drin Domestig Caerfyrddin.

(g)
Cofnod 500(c):  Polisi’r Cyngor ar Grantiau 
Dywedodd y Cyngh Philip Grice wrth yr Aelodau nad yw’r datganiad gan y Pwyllgor Cyllid ‘bod gan y Cyngor Tref y praesept uchaf yn Sir Gaerfyrddin eisoes gan fod y Cyngor yn rhedeg gwasanaethau megis parciau, y fynwent, a’r neuadd ddinesig’ bellach yn wir.  Mewn gwirionedd, yn dilyn dirprwyo gwasanaethau i gynghorau tref a chymuned ar hyd a lled y sir, nid praesept Caerfyrddin yw’r uchaf o bell ffordd yn Sir Gaerfyrddin.  Er enghraifft, roedd praesept Caerfyrddin o £126.50 yn cymharu’n ffafriol â phraesept Cwm Aman o £140 a Llan-non o £150.
Pwysleisiodd y Cyngh Douglas Rose y bydd angen gweithio mewn partneriaeth os yw’r gwasanaethau i’w cynnal yn y blynyddoedd sydd i ddod.
Oherwydd ymrwymiad teuluol, rhaid oedd i’r Cyngh Dr Dewi Evans adael y cyfarfod yr adeg hon.

510.
MATERION CYNLLUNIO:  CEISIADAU CYNLLUNIO CYFREDOL 
Gyda chaniatâd y Cadeirydd, cyflwynwyd ceisiadau gerbron oedd wedi dod i law ers dosbarthu adroddiad Clerc y Dref.  Gofynnwyd i’r Aelodau fynegi cefnogaeth (yn hytrach na ‘dim gwrthwynebiad’) yn amlach mewn ymateb i geisiadau cynllunio yn y dyfodol.  PENDERFYNWYD bod y Cyngor yn ymateb i geisiadau cyfredol fel a ganlyn:
	Cais
	Ymateb y Cyngor Tref 

	W/33471, 10 Heol Rudd:  estyniad unllawr, ail-fodelu mewnol a gwaith allanol ar gyfer cyfleusterau i’r anabl, cynllunio llawn
	Cefnogi

	W/33513, Wynnstay, Heol Llysonnen:  ffens newydd ar hyd ffin y safle, cynllunio llawn 
	Gofynnir i’r Cyngor Sir osod amod yn ei gwneud yn ofynnol i osod llinellau gwyn priodol wrth y fynedfa, i sicrhau bod cerbydau sy’n gadael y safle yn stopio i adael i draffig fynd heibio.

	W/33514, Tir oddi ar Bro Myrddin, Heol Dyfnallt:  amrywio amod 5 ar W/31177 (ffordd fynediad)
	Cefnogi 

	W/33527, 21 Heol Las:  newid defnydd o siop ffotograffydd ar y llawr gwaelod, swyddfeydd ac ystafell staff, swyddfa ar y llawr cyntaf a gweithdy ar yr ail lawr i Siop Elusen Plant Dewi ac ystafell staff, swyddfa ar y llawr cyntaf a storfa’r siop ar yr ail lawr, cynllunio llawn
	Cefnogi 

	W/33544, 24A Rhodfa Myrddin:  newid defnydd o Siop Dillad Dynion Clwb Swyddogion i ddefnydd dosbarth cymysg A1/A3 siop goffi/defnydd caffi (Sui Generis), cynllunio llawn 
	Cefnogi 

	W/33560, 26 Coedlan Crispin:  gwaredu amod 3 ar gais cynllunio rhif W/03633 (defnyddio anecs fel annedd ar wahân)
	Dim gwrthwynebiad

	W/33472, Tir i’r dwyrain o Ffordd Gyswllt Gorllewin Caerfyrddin: cynlluniau diwygiedig ar gyfer ffordd fynediad mewnol sy’n cysylltu Fferm Pentresil â Ffordd Gyswllt Gorllewin Caerfyrddin, cynllunio llawn
	Dim gwrthwynebiad


511.
MATERION PRIFFYRDD 
(a)
Rhodfa’r Gogledd a’r Goedlan 
Roedd adroddiad Clerc y Dref yn rhoi manylion am fwriad i sefydlu system unffordd i lawr Rhodfa’r Gogledd (gogledd-orllewin i’r de-ddwyrain) ac i fyny’r Goedlan (de-ddwyrain i’r gogledd-orllewin), sy’n ofynnol i leihau’r traffig ar hyd y strydoedd cul hyn ac i alluogi mynedfa newydd gael ei chreu i hen ysbyty’r Infirmary ar ochr orllewinol Rhodfa’r Gogledd.  Bydd agor y fynedfa newydd hefyd yn golygu bod rhaid i ddarn byr o’r lle parcio i’r preswylwyr (2 le parcio) ar yr ochr ddwyreiniol o Rodfa’r Gogledd gael ei newid i wahardd aros unrhyw adeg oherwydd y cylchoedd troi i mewn ac allan o’r fynedfa newydd.  Ynghlwm fel Atodiad 3 i’r agenda oedd cynllun stryd oedd yn dangos y newid arfaethedig.  
Ar bwynt o wybodaeth, dywedodd y Cyngh Alun Lenny bod y cynnig hwn yn ganlyniad anochel i’r caniatâd cynllunio diwethaf a roddwyd i safle hen ysbyty’r Infirmary.

Holodd y Cyngh Anthony Jenkins a fyddai’r cynnig yn effeithio ar hawliau yr anabl a chydraddoldeb o ran amddifadu’r anabl rhag gallu parcio ceir y tu allan i’w tai.

Cynigiwyd gan y Cyngh Anthony Jenkins a’r Cyngh Douglas Rose, eiliwyd gan y Cynghorwyr Wyn Thomas a Kenneth Lloyd, a PHENDERFYNWYD bod Clerc y Dref yn ysgrifennu at yr Adran Priffyrdd i fynegi’r farn bod y Cyngor Tref:

· yn cefnogi cyflwyno system unffordd ar hyd Rhodfa’r Gogledd a’r Goedlan
· yn pwyso ar y Cyngor Sir i gymryd pwyll a chael barn arbenigol ynglyn â gwahardd aros unrhyw adeg o ran y ddeddfwriaeth ar Gydraddoldeb a’r Anabl.

(b)
Cau Pont y Dref a Heol yr Hen Orsaf dros-dro 
Gyda chaniatâd y Cadeirydd, cyflwynodd Clerc y Dref fanylion am gau Pont Caerfyrddin a Heol yr Hen Orsaf dros-dro ddydd Sul yr 17eg o Ebrill 2016, i alluogi gosod pibau.  NODWYD adroddiad Clerc y Dref.

512.
MATERION TRWYDDEDU 
(a)
Gwesty’r Porthmyn, 106 Heol Awst 
Ynghlwm fel Atodiad 4 i’r agenda oedd hysbysiad o’r bwriad i ymestyn yr oriau agor yng Ngwesty’r Porthmyn, 106 Heol Awst:-  o ddydd Sul i ddydd Iau, oriau agor o 8.00 a.m. tan 1.00 a.m., a dydd Gwener, dydd Sadwrn, Gwyliau Banc a Noswyl Nadolig tan 2.00 a.m.  Nododd yr Aelodau bod yr Heddlu yn gwrthwynebu’r cynnig ar y sail bod nifer y digwyddiadau o ymddygiad gwrthgymdeithasol yn seiliedig ar alcohol wedi cynyddu ers 2012 ar Heol Awst.  Roedd tafarnau eraill eisoes ar agor tan hwyr ar rai nosweithiau, megis Pen y Baedd tan 1.00 a.m., y Rose and Crown tan 3.00 a.m., y Llew Aur tan 4.00 a.m. a’r Savanah’s tan 5.30 a.m.  Mae datgan bod Heol Awst a Heol y Frenhines yn ‘fannau lle mae’r problemau ar eu gwaethaf’ - lle mae effaith yfed yn hwyr y nos yn cael effaith niweidiol ar y gymuned leol, yn galluogi awdurdodau trwyddedu i ystyried lleihau’r oriau agor.
Atgoffodd y Cyngh Kenneth Lloyd y Cyngor bod nifer o bobl yn byw ar Heol Awst - mae nifer o strydoedd a lonydd cefn ar ddwy ochr y stryd a nifer o dai byw.  Roedd sawl Aelod wedi derbyn cwynion gan eu hetholwyr sy’n byw yn yr ardal am sŵn ac ymddygiad gwrthgymdeithasol sy’n digwydd oherwydd yr oriau agor estynedig ar Heol Awst.
Cynigiwyd gan y Cyngh Barchedig Tom Defis, eiliwyd gan y Cyngh Anthony Jenkins a PHENDERFYNWYD bod Clerc y Dref yn ysgrifennu at yr awdurdod trwyddedu yn mynegi cefnogaeth y 
Cyngor Tref i’r gwrthwynebiad oedd eisoes wedi’i gyflwyno gan yr Heddlu yn erbyn ymestyn yr oriau agor yng Ngwesty’r Porthmyn, 106 Heol Awst.
Hefyd cynigiwyd gan y Cyngh Alun Lenny, eiliwyd gan y Cyngh Wyn Thomas a PHENDERFYNWYD YMHELLACH bod Clerc y Dref yn galw cyfarfod o bob asiantaeth berthnasol i adolygu’r posibilrwydd o ddiddymu’r oriau agor estynedig presennol ar Heol Awst.
(b)
Cartref Cynnes, Heol Llansteffan 
NODODD yr Aelodau y cais (oedd ynghlwm fel Atodiad 5 i’r agenda) gan Cartref Cynnes (y ganolfan ofal newydd ar hen safle Argel yn Nhre Ioan) i werthu alcohol yn ei dŷ bwyta i breswylwyr a’u hymwelwyr.
513.
YSGOL PARC WAUN DEW – CYNRYCHIOLYDD AWDURDOD LLAI 
PENDERFYNWYD gohirio penodi Cynrychiolydd Awdurdod Llai ar Fwrdd Llywodraethwyr Ysgol Parc Waun Dew tan fis Ebrill, ac y dylai unrhyw Aelod sy’n barod i gynrychioli’r Cyngor ar Fwrdd Ysgol Parc Waun Dew gysylltu â Chlerc y Dref.
514.
Y NEUADD SIROL 
Ynghlwm fel Atodiad 4 i’r agenda oedd atebion oddi wrth Gwasanaeth Llysoedd a Thribiwnlysoedd EM ac oddi wrth Simon Hart AS i’r llythyron a anfonwyd atynt yn dilyn trafodaeth yng nghyfarfod y Cyngor mis diwethaf.  

Mae’r Gwasanaeth Llysoedd a Thribiwnlysoedd EM ‘yn cydnabod pwysigrwydd yr adeilad ac yn ymgysylltu â Chyngor Sir Caerfyrddin, gan ein bod yn rhannu’r cyfrifoldeb gyda hwy am ddyfodol yr adeilad’.  

Dywed Simon Hart AS ‘. . . mae dyfodol yr adeilad wrth reswm o bwys mawr i’r dref.  Fel adeilad cyhoeddus mae rheidrwydd cyfreithiol i sicrhau’r gwerth gorau (nad yw bob amser yn golygu'r pris uchaf) yn amodol ar bob cyfyngiad cynllunio arferol.  Rwy’n wir gobeithio y daw rhywbeth i’r amlwg sy’n cyfrannu’n gadarnhaol i’r hyn sydd gan y dref i’w gynnig, gan gadw’r elfen hanesyddol unigryw, ond sydd o bosibl yn cyflogi mwy o bobl ac yn cyfrannu mwy i’r economi nag y mae’r adeilad yn ei wneud ar hyn o bryd.’
NODWYD adroddiad Clerc y Dref. 
515.
COFNODION Y CYFARFOD O RAS HWYL Y MAER A GYNHALIWYD AR Y 1af o FAWRTH 2016

NODODD yr Aelodau gofnodion y cyfarfod o Ras Hwyl y Maer a gynhaliwyd ar y 1af o Fawrth 2016 oedd ynghlwm fel Atodiad 7 i’r agenda.

516.
COFNODION Y CYFARFOD O ŴYL AFON CAERFYRDDIN A GYNHALIWYD AR Y 14eg o FAWRTH 2016

NODODD yr Aelodau gofnodion y cyfarfod o Gŵyl Afon Caerfyrddin a gynhaliwyd ar y 14eg o Fawrth 2016 oedd ynghlwm fel Atodiad 8 i’r agenda.

517.
COFNODION Y CYFARFOD O BWYLLGOR MORDWYO BAR CAERFYRDDIN A GYNHALIWYD AR YR 21ain o FAWRTH 2016
Gyda chaniatâd y Cadeirydd, cyflwynwyd cofnodion y cyfarfod o Bwyllgor Mordwyo Bar Caerfyrddin gerbron a gynhaliwyd ar yr 21ain o Fawrth 2016. 

Cyfeiriodd y Cyngh Alun Lenny sylw’r Aelodau at gofnod rhif 2(a), ac at y sylw gan Ysgrifennydd Pwyllgor Mordwyo Bar Caerfyrddin nad oes diddordeb gan y Cyngor Sir mewn annog mwy o gychod a mwy o ymwelwyr i ddefnyddio’r afonydd.  Ar bwynt o wybodaeth, dywedodd y Cyngh Lenny wrth yr Aelodau bod cofnod 2(a) yn anghywir, a chyfeiriodd at Gynllun Fforwm Tref Caerfyrddin i greu marina fel enghraifft o anogaeth y Cyngor Sir i ddefnyddio’r afonydd.
NODWYD cofnodion Pwyllgor Mordwyo Bar Caerfyrddin.
518.
ADRODDIADAU GAN GYNGHORWYR FEL CYNRYCHIOLWYR AR GYRFF ALLANOL, YNGHYD AG ADRODDIAD Y MAER 
Roedd y Cyngh Wyn Thomas, y Dirprwy Faer, wedi bod gyda’r Maer yn seremoni urddo’r Athro Medwin Hughes yn Uchel Siryf.  
Roedd y Cyngh Douglas Rose wedi cynrychioli’r Cyngor mewn cynhadledd Ymddiriedolaeth Ddinesig Cymru pan fu’r pwyslais ar (a) weithio gydag eraill i leihau effaith adnoddau prin megis yn Y Fenni lle mae’r Cyngor Tref a’r Gymdeithas Ddinesig yn gweithio ar y cyd i wella llecyn glas ar hyd glan yr afon (b) y ddeddfwriaeth ddiweddaraf ar dreftadaeth a (c) dulliau o ddiffinio cymeriad tref neu bentref.

Hefyd roedd y Cyngh Douglas Rose wedi parhau i gadeirio cyfarfodydd llywodraethwyr Ysgol Gynradd Tre Ioan lle mae cofrestr yr ysgol wedi cynyddu i 494 o blant.  Roedd dwy athrawes oedd wedi bod yn dysgu am flynyddoedd maith ac yn uchel eu parch yn yr ysgol yn ymddeol - Annette Jones (37 o flynyddoedd) ac Eleri Hutchinson (30 o flynyddoedd). Hefyd roedd dwy swydd newydd yn cael eu hychwanegu at y tîm - Swyddog Cyswllt â Theuluoedd (a noddir gan Lywodraeth Cymru) i weithio’n agos gyda disgyblion a’u teuluoedd, a Phennaeth Cynorthwyol fydd yn canolbwyntio ar Gam Allweddol Dau.  Roedd yr awdurdod lleol wedi rhoi mwy o flaenoriaeth i gael ystafell yn lle’r caban.  Roedd cynnal clwb brecwast yn cael ei dreialu.  Roedd yr ysgol yn dal i ganolbwyntio ar y Gymraeg a’r diwylliant Cymraeg, gyda disgyblion yn cymryd rhan yn Eisteddfod yr ysgol a Jamborî yr Urdd yn ddiweddar, ac yn anfon cystadleuwyr i Eisteddfod Genedlaethol 2016.  Hefyd rhoddir pwyslais ar faterion gwyrdd, materion digidol a materion byd-eang.  Fel ysgol a ddynodwyd yn ‘ysgol ddysgu’, mae ysgol Tre Ioan yn denu ymweliadau gan ysgolion eraill.
Roedd rhestr o’r digwyddiadau y bu’r Maer, y Cyngh Barry Williams yn bresennol ynddynt, wedi’i dosbarthu fel Atodiad 9 i’r agenda.  Pleser gan y Cyngh Williams oedd dweud bod y Cyngor Iechyd Cymuned wedi ail-ganolbwyntio ar gyflwyno gwybodaeth i’r cyhoedd.  Roedd cysylltiadau ag Ymddiriedolaeth Hywel Dda wedi gwella.

519.
RAS HWYL Y MAER 
Gyda chaniatâd y Cadeirydd, cyflwynodd Clerc y Dref y daflen ar gyfer y pymthegfed ar hugain o Rasys Hwyl y Maer, a nodwyd.  PENDERFYNWYD y bydd pob Aelod yn mynd ati i annog pobl i gymryd rhan yn y Ras Hwyl.

520.
EITHRIO’R CYHOEDD A’R WASG 

Cynigiwyd gan y Cyngh Barchedig Tom Defis, a eiliwyd gan y Cyngh Dr Richard Edwards, a PHENDERFYNWYD yn unol â Deddf Cyrff 
Cyhoeddus (Mynediad i Gyfarfodydd) 1960 bod y cyhoedd a’r wasg yn cael eu heithrio o’r cyfarfod oherwydd natur gyfrinachol y busnes oedd i’w drafod. 

521.
CADARNHAU A LLOFNODI COFNODION Y CYFARFOD O’R PWYLLGOR RHEOLI A GYNHALIWYD AR 24 CHWEFROR 2016

Cynigiwyd gan y Cyngh Anthony Jenkins, eiliwyd gan y Cyngh Barchedig Tom Defis a PHENDERFYNWYD llofnodi cofnodion y Cyfarfod o’r Pwyllgor Rheoli a gynhaliwyd ar y 24ain o Chwefror 2016 a’u derbyn yn gofnod cywir.
522.
MATERION YN CODI 
(a)
Cofnod 442:  Seremoni Urddo’r Maer – Gwahoddedigion 
Pwysleisiodd y cyfarfod nad y bwriad oedd cwtogi ar y nifer sy’n mynychu seremoni urddo’r Maer, ond sicrhau bod polisi mewn grym sy’n sicrhau cysondeb a thegwch wrth ddewis gwahoddedigion.
PENDERFYNWYD mai o’r seremoni Urddo’r Maer yn 2016 ymlaen, yn ogystal â chyn Feiri Caerfyrddin, Maer/Porthfaer presennol Talacharn, Hwlffordd, Cydweli, Llanelli, Castell Newydd Emlyn, Sanclêr a’r Hendy-gwyn, Cadeiryddion Cyngor Cymuned Llangynnwr a Chyngor Gwledig Llanelli, cynrychiolwyr y gwasanaethau argyfwng, Arglwydd Raglaw ac Uchel Siryf Dyfed, Cadeirydd ac Arweinydd Cyngor Sir Caerfyrddin, Is Ganghellor Prifysgol y Drindod Dewi Sant, Gohebydd y Carmarthen Journal, yr AS dros Dref Caerfyrddin, Aelod y Cynulliad dros yr Etholaeth, Uwch Gludwr y Cledd sydd wedi ymddeol, Noddwyr Ras Hwyl y Maer a Gwobrau Chwaraeon Tref Caerfyrddin:

(i)
bod Cadeiryddion y sefydliadau canlynol sy’n gysylltiedig â’r Cyngor Tref yn cael gwahoddiad i seremoni Urddo’r Maer:

· Clwb Cychod Caerfyrddin 

· Siambr Fasnach Caerfyrddin 

· Cymdeithas Cwryglwyr a Rhwydwyr Caerfyrddin 

· Quins Caerfyrddin

· Pwyllgor Gŵyl Afon Caerfyrddin

· Cymdeithas Glan-yr-afon Caerfyrddin

· Cwch Achub Glanyfferi

· Padlwyr Cwm Gwendraeth 

· Clwb Cychod Afon Tywi 

· Clwb Hwylio Afon TywiCarmarthen Boat Club

(ii)
gofyn i Bwyllgor Apêl Elusen y Maer ac i Dywyswyr Tref Caerfyrddin enwebu dau aelod i fynychu’r seremoni bob blwyddyn.

(iii)
y dylid ychwanegu’r canlynol at y rhestr o wahoddedigion:

· Prif Weithredwr Cyngor Sir Caerfyrddin

· Pob un o’r pedwar Aelod o Gynulliad Cymru 

· Yr Ymgynghorydd Diogelwch – Pwyllgor Mordwyo Bar Caerfyrddin 

· Brian Davies a Selwyn Thomas, cyn Glercod y Dref 

· Gohebydd Caerfyrddin i’r Carmarthenshire Herald (Jon Coles ar hyn o bryd)

· Pob aelod o staff y Cyngor 
(iv)
bod y canlynol yn cael eu dileu oddi ar y rhestr o wahoddedigion:

· Contractwyr sy’n cael eu talu am eu gwaith 

· Trefnwyr Angladdau 
(v)
a lle bo’n gymwys, bod y gwahoddiad yn nodi rôl y person (e.e. Trefnydd Ras Hwyl y Maer).

(vi)
y dylai Aelodau sy’n dymuno awgrymu enw unigolyn i’w wahodd i’r seremoni gyflwyno’r enw i Glerc y Dref.

(vii)
bod y rhestr o wahoddedigion yn cael ei hadolygu yn gyson.

(b)
Cofnod 443:  Diweddariad ar Adolygu’r Drefn Rheoli 
NODODD yr Aelodau gadarnhad Clerc y Dref y byddai’n cyflwyno adroddiad gerbron y Pwyllgor Rheoli ar y camau a gymerir ar bob un o argymhellion yr Adolygiad o’r Drefn Rheoli. 

(c)
Cofnod 444:  Rhaglen Hyfforddiant ar gyfer Cynghorau Tref a Chymuned 
Cynigiwyd gan y Cyngh Anthony Jenkins, a eiliwyd gan y Cyngh Dr Richard Edwards, a PHENDERFYNWYD bod Clerc y Dref yn trefnu hyfforddiant (yng Nghaerfyrddin os yn bosibl) ar gyfer yr Aelodau.

(d)
Cofnod 446:  Gwiriadau Arolygu Iechyd Staff 
Cynigiwyd gan y Cyngh Anthony Jenkins, a eiliwyd gan y Cyngh Douglas Rose, a PHENDERFYNWYD bod Clerc y Dref yn cychwyn ar raglen briodol o wirio arolygu iechyd y staff.

Daeth y cyfarfod i ben am 9.19 pm.

